
卿雲歌

本作品收錄於《尚書大傳/卷1#虞夏傳》

卿雲爛兮，糾縵縵兮，日月光華，旦復旦兮！

明明上天，爛然星陳，日月光華，弘於一人。

日月有常，星辰有行，四時從經，萬姓允誠；

於予論樂，配天之靈，遷於賢聖，莫不咸聽；

鼚乎鼓之，軒乎舞之，菁華已竭，褰裳去之。

此作品在全世界都属于公有领域，因为作者逝世已经超过100年，且作品于1931年1月1日

之前出版。

